SUPREMUM SIGNATURAE APOSTOLICAE TRIBUNAL

Prot. N. 6343/75 C. A.

Vestmonasterien.

Legitimitatis novarum Constitutionum
(Fr. Anastasius - S. Congregatio pro Religiosis et Institutis Saecularibus)

Incid.: recursus adversus reiectionem ex parte Congressus S. T. Signa-

turae Apostolicae.
DECRETUM

IN NOMINE DOMINI. AMEN

Ioanne Paulo PP. II, feliciter regnante, Pontificatus Dominationis
Suae anno 1, die 31 martii 1979, Supremum Signaturae Apostolicae Tri-
bunal, videntibus E.mis PP.DD. Pericle Felici, Praefecto et Ponente,
Francisco Carpino, Aegidio Vagnozzi, Maximiliano de Furstenberg,
Paulo Bertoli, Sylvio Oddi, Humberto Mozzoni, Petro Palazzini, Con-
rado Bafile, Tosepho Schroffer, et Bernardino Gantin, in causa Vestmo-
nasterien., Legitimitatis novarum Constitutionum, inter recurrentem Fr,
Anastasium, repraesentatum pet procuratores Adv. Renatum Ottaviani
et Adv. Conradum Bernardini, et resistentem S. Congregationem pro
Religiosis et Institutis Saecularibus, interveniente in causa Rev.mo P.
Villelmo O’Connell, O.F.M., Promotore Iustitiae deputato, hoc tulit
definitivum decretum.

SPECIES FACTI

Studia juris canonici in Universitate Romana suo marte emensus,
Frater Anastasius, professus a votis perpetuis in suo Instituto religioso,
veluti « gladium et loricam iuris indutus », uti ait Promotor Iustitiae
Deputatus, die 2 octobris 1974 recursum interposuit penes S. Congre-
gationem pro Religiosis et Institutis Saecularibus ut invalida declara-
rentur Capitula a suo Instituto celebrata (vel partes eorundem capito-
lorum), eo quod in recognoscendis Constitutionibus Instituti facultates
a Concilio Vaticano IT et M. P. exsecutivo Ecclesiae Sanctae concessas
praetergressa essent, atque indolem religionis genuinam subvertissent
ipsa Bulla pontificia fundationis contempta.

Sed S. Congregatio per epistulam Rev.mi Subsecretarii die 15 ianua-
rii 1975 rescripsit Recurrenti Capitulum legitime convocatum et cele-
bratum esse novasque normas iure ad experimentum induxisse: id
tamen non significare S. Congregationem novas Constitutiones adpro-
basse, quam adprobationem nonnisi post exactum experimenti stadium
a S. Congregatione dari posse, iuxta praescripta M. P. Ecclesize Sanctae:
quodsi Recurrens « hoc iudicio administrativo » gravatum se sentiret,
posse ad Superiorem Auctoritatem recurrere.

Hoc monito fretus, Frater Anastasius ad Nostrum Supremum Tri-
bunal die 13 februarii 1975 recursum interposuit adversus responsio-
nem S. Congregationis. At Cancellarius Huius Supremi Tribunalis die
3 martii 1975 declaravit recursum acceptari non posse cum obiectum
controversiae non sit alicuius legis violatio sed innovatio normarum
quibus regitur Institutum Religiosum.

Non acquievit Recurrens sed die 11 martii 1975 ad Congressum
provocavit, qui quidem, habitis patronorum defensionibus et voto Pro-
motoris Iustitiae, die 9 februarii 1979 decrevit: Recursum recipi non
posse ob incompetentiam Supremi Signaturae Apostolicae Tribunalis,
cum non respiciat actum potestatis administrativae.

Contra huiusmodi decretum recursus factus est die 17 februarii
1979 ad Collegium Iudicans, a quo igitur res dirimenda est.

>

IN IURE ET IN FACTO

Ad Sectionem Alteram Nostri Supremi Tribunalis spectat tantum
videre de actu potestatis administrativae, qui contra legem sive in pro-



cedendo sive in decernendo positus fuisse contenditur. Ubi igitur nullus
administrativus actus proponitur, de eius legitimitate vel illegitimitate
est prorsus supervacaneum disputare vel iudicare.

In hac causa, quamvis Rev.mus Subsecretarius Sacrae Congrega-
tionis, in sua epistula diei 15 ianuarii 1975, loquatur de « iudicio ad-
ministrativo », hoc, praetermissa forma qua res communicata est Re.
currenti, nullo ex capite resultat: nam recursus Fratris Anastasii est
contra innovationes factas a Capitulo in Constitutionibus sui Instituti,
et materia haec non pertinet ad potestatem administrativam: spectat
potius ad potestatem quasi legislativam. Ceterum innovationes factae
sunt ad praescripta M. P. Ecclesiae Sanctae, 11, 6 et vim perpetuam
non obtinent, cum sint ad experimentum, nullamque propterea habue-.
rint ex parte S. Congregationis adprobationem.

Obiecerit quispiam ex his experimentis longe protractis sensim sine
sensu induci in vitam religiosam aliquid quod sit contra « finem, natu-
ram et indolem Instituti », quod non sine difficultate S. Congregatio
in adprobatione demum danda corrigere vel delere valebit: idque lu-
gendo usu iam demonstratum fuisse. Attamen etsi hoc aliquando verum
est, non pertinet ad Nosttum Suptemum Tribunal de hac re providere
videat Sacra Congregatio, ad quam iure pertinent « quae respiciunt insti-
tutorum ... finis proprii tutelam et prosecutionem, regimem et discipli-
nam » (Const. Apost. Regimini Ecclesiae Universae, 73, § 2).

Instat praeterea Recurrens ex huiusmodi actu legislativo sibimet
damnum inferri, quatenus, mutatis Constitutionibus, illud non servatur
quasi pactum a se cum Instituto initum in professione emittenda. Quam-
vis in hac instantia aliquid veri inesse videatur (et ideo cauta esse debet
Auctoritas competens in recognoscendis Constitutionibus, adeo ut « fi-
deliter agnoscantur et serventur Fundatorum spiritus propriaque pro-
posita, necnon sanae traditiones », ut Concilium praescribit in Decr.
Perfectae caritatis, 2b); attamen, in professione facienda, illud emitti-
tur votum oboedientiae, quo Sodalis suam voluntatem legitimis supe-
rioribus eorumque legitimis praescriptionibus religiose subdit. Decer- -
nere utrum in hac causa, legitima Auctoritas in exsercenda sua potestate
legislativa semper legitime egerit, non pertinet, uti diximus, ad Nostrum
Supremum Tribunal.

Quibus omnibus, tum in iure tum in facto mature perpensis, Col-
legium Em.morum Patrum Cardinalium, pro tribunali sedens ac solum
Deum prae oculis habens, Christi nomine invocato, citca propositum
recursum respondendum censuit uti respondet:

Recursus Fr. Anastasii adversus decisionem S.C. pro Religiosis et
[nstitutis Saecularibus diei 15 ianuarii 1975 non est admittendus ad
disceptationem.

Pericres Card. FELICI, Praefectus et Ponens
»I« Franciscus Card. CarriNo
Arcipius Card. VacNozzr
MaximiLianus Card. de FURSTENBERG
Pauvrus Card. BerTOLI

Syrvius Card. Opp1

HumBertUs Card. Mozzont

PeETRUS Card. PALAZZINI

Conrapus Card. BAFILE

Tosernus Card. SCHROFFER
BernArRDINUS Card. GANTIN

Notificetur

Datum Romae, e sede Supremi Signaturae Apostolicae Tribunalis,
die 12 mai 1979.

»« Aurelius Sabattani, Secr.
Vincentius Carcel Orti, Not.





